
Казан шәһәре Башкарма комитетының  

2025 елның 19 февралендәге 390 номерлы карары 

Казан шәһәре Башкарма комитетының 

2011 елның 23 декабрендәге 8403 номерлы  

 «Өч һәм аннан күбрәк баласы булган гражданнардан җир кишәрлекләрен 

түләүсез бирү турында гаризалар кабул итү тәртибе турында»гы карарына 

үзгәрешләр кертү хакында  

Гамәлдәге законнарга туры китерү һәм Казан шәһәре Башкарма комитеты 

органнары эшчәнлегенең ачыклыгын, муниципаль хезмәт күрсәтүләрнең 

һәркем файдалана алырлык булуын тәэмин итү максатыннан карар бирәм: 

1. Казан шәһәре Башкарма комитетының 2011 елның 23 декабрендәге

8403 номерлы «Өч һәм аннан күбрәк баласы булган гражданнардан җир 

кишәрлекләрен түләүсез бирү турында гаризалар кабул итү тәртибе 

турында»гы карарына (аңа Казан шәһәре Башкарма комитетының 2022 елның 

10 ноябрендәге 3905 номерлы карары белән кертелгән үзгәрешләрне исәпкә 

алып) түбәндәге үзгәрешләрне кертергә: 

1.1. 2.1 пунктны түбәндәге редакциядә бирергә: 

«2.1. шәхси торак төзелешен гамәлгә ашыру, шәхси ярдәмче хуҗалык 

(йорт янындагы җир кишәрлеге), үз ихтыяҗлары өчен бакчачылык яисә 

яшелчәчелек алып бару өчен (алга таба – исемлек) җир кишәрлеген, шулай ук 

гражданнар милкендәге шәхси торак йорт урнашкан җир кишәрлеген түләүсез 

алу хокукына ия гражданнар исемлекләренә кертү өчен гаризалар кабул 

итәргә»; 

1.2. 2.2 пунктны түбәндәге редакциядә бирергә: 

«2.2 исемлекне булдыру һәм алып баруны җир кишәрлеген файдалану 

максатлары нигезендә аерым-аерым башкарырга: шәхси торак төзелешен 

гамәлгә ашыру, шәхси ярдәмче хуҗалык (йорт янындагы җир кишәрлеге), үз 

ихтыяҗлары өчен бакчачылык яисә яшелчәчелек алып бару өчен»; 

1.3. кушымтаны гамәлдән чыккан дип танырга; 

1.4. әлеге карарга кушымтаны Казан шәһәре Башкарма комитетының 

2011 елның 23 декабрендәге 8403 номерлы карары кушымтасы дип санарга. 



2. Әлеге карарны «Муниципаль хокукый актлар һәм башка рәсми

мәгълүмат» челтәр басмасында (www.docskzn.ru) бастырырга һәм Казан шәһәре 

җирле үзидарә органнарының рәсми порталында (www.kzn.ru) һәм Татарстан 

Республикасы хокукый мәгълүматының рәсми порталында 

(www.pravo.tatarstan.ru) урнаштырырга. 

3. Әлеге карарның үтәлешен контрольдә тотуны Казан шәһәре Башкарма

комитетының Авиатөзелеш һәм Яңа Савин районнары, Казан шәһәре Башкарма 

комитетының Вахитов һәм Идел буе районнары, Казан шәһәре Башкарма 

комитетының Киров һәм Мәскәү районнары, Казан шәһәре Башкарма 

комитетының Совет районы администрацияләре башлыкларына йөкләргә. 

Җитәкче Р.Г.Гафаров 



Казан шәһәре  

Башкарма комитетының 

2025 елның 19 февралендәге 

390 номерлы карарына 

кушымта 

Өч һәм аннан күбрәк баласы булган гражданнардан 

җир кишәрлекләрен түләүсез бирү турында  

гаризалар кабул итү тәртибе 

Өч һәм аннан күбрәк баласы булган гражданнардан җир кишәрлекләрен 

түләүсез бирү турында гаризалар алу тәртибе (алга таба – Тәртип) 

гражданнарның муниципаль милектәге җирләрдән, шулай ук дәүләт милке 

чикләнмәгән җирләрдән җир кишәрлекләрен түләүсез алуга хокукларын гамәлгә 

ашыру максатыннан Россия Федерациясе Җир кодексы һәм Татарстан 

Республикасы Җир кодексы нигезендә эшләнгән. 

I. Гомуми нигезләмәләр

1.1. Әлеге Тәртип шәхси торак төзелешен гамәлгә ашыру, шәхси ярдәмче 

хуҗалык (йорт янындагы җир кишәрлеге), үз ихтыяҗлары өчен бакчачылык һәм 

яшелчәчелек (алга таба – исемлекләр) алып бару өчен җир кишәрлеге алу 

хокукына ия гражданнар исемлекләренә шәхси торак төзелешен гамәлгә ашыру, 

шәхси ярдәмче хуҗалык (йорт янындагы җир кишәрлеге) алып бару, шулай ук 

гражданнар милкендәге шәхси торак йортлары урнашкан, шулай ук Татарстан 

Республикасы Җир кодексының 32.1 статьясы нигезендә дәүләт милке 

чикләнмәгән җирләрдән җир кишәрлекләрен тапшыру турында карарлар кабул 

итү мәсьәләсе буенча гражданнар (физик затлар) арасында барлыкка килә торган 

мөнәсәбәтләрне җайга сала. 

1.2. Әлеге Тәртиптә түбәндәге төшенчә кулланыла: 

- уникаль исәпкә алу номеры – Казан шәһәре Башкарма комитетының

район администрациясе тарафыннан исемлеккә кертү турында карар кабул 

ителгәннән соң бирелгән Казан шәһәре муниципаль берәмлеге буенча бердәм 

номер (алга таба – район(нар) администрациясе). 

1.3. Исемлекләргә әлеге Тәртип нигезендә өч һәм аннан да күбрәк баласы 

булган гражданнар (алга таба – гражданнар) керә: 

https://internet.garant.ru/#/document/12124624/entry/0
https://internet.garant.ru/#/document/8108854/entry/0


- җир кишәрлеге бирү турында гариза бирелгән көнгә кадәрге биш ел

дәвамында Казан шәһәре муниципаль берәмлеге территориясендә даими яшәүче 

һәм социаль наем килешүләре буенча бирелә торган торак урыннарга мохтаҗ 

буларак исәптә торучы, милеккә җир кишәрлеге бирү (тапшыру) турында гариза 

биргән көнгә өч һәм аннан күбрәк баласы булучылар, шул исәптән үги улларын, 

үги кызларын, уллыкка (кызлыкка) һәм тәрбиягә алучылар (аларга карата опека 

һәм попечительлек вакыты чикләнмәгән йә балигъ булганчыга кадәр гамәлгә 

ашырыла), өлкән бала 18 яшькә җиткәнчегә кадәр яисә 23 яшькә җиткәнче (аның 

милеккә җир кишәрлеге бирү (тапшыру) турында гариза бирелгән көнгә белем 

бирү эшчәнлеген гамәлгә ашыручы оешмада белем бирүнең көндезге рәвеше 

буенча уку шарты белән). Шул ук вакытта күпбалалы гаилә составына, кимендә 

өч уртак баласы булган очракта, язылышмаган ата-ана да керә. Чит ил 

гражданнары, гражданлыгы булмаган затлар, шулай ук әлеге пунктта каралган 

нигезләрдә җир кишәрлеген бирү (тапшыру) хокукын гамәлгә ашыручы 

гражданнар күпбалалы гаилә составына кертелми. Әгәр ата-ананың берсе яисә 

бердәнбер ата-ана хәрби хезмәткәр булса, өч һәм аннан күбрәк баласы булган 

гражданнарның җир кишәрлеге бирү турында гариза тапшыру көненә кадәрге 

биш ел дәвамында Казан шәһәре муниципаль берәмлеге территориясендә даими 

яшәве турындагы таләп кулланылмый; 

- 2011 елның 18 ноябрендәге 90-ТРЗ номерлы «Татарстан Республикасы

Җир кодексына үзгәрешләр кертү турында»гы Татарстан Республикасы Законы 

(алга таба – Закон) үз көченә кергән көнгә, бала (балалар) балигъ булу яшенә 

җиткән булу сәбәпле, җир кишәрлеге бирү хокукын югалткан булып та, 

2011 елның 17 июненә бала (балалар) унсигез яшькә җитмәгән булса. Бу очракта 

күпбалалы гаиләгә җир кишәрлеген бушлай бирү турында гариза закон үз көченә 

кергән көннән алып өч ел дәвамында бирелергә тиеш. 

1.4. Гражданнар индивидуаль торак төзелешен гамәлгә ашыру, шәхси 

ярдәмче хуҗалык (йорт янындагы җир кишәрлеге), үз ихтыяҗлары өчен 

бакчачылык яки яшелчәчелек алып бару яисә шундый гражданнар милкендәге 

шәхси торак йорт урнашкан җир кишәрлеге тапшыру өчен аларга бушлай җир 

кишәрлеге бирү хокукын бер мәртәбә гамәлгә ашырырга мөмкин. 

1.5. Гражданнарны исемлекләргә кертү турында карар кабул ителгәндә ата-

аналар гариза биргәннән соң ата-ана хокукларыннан мәхрүм ителгән, уллыкка 

алу, опека яки попечительлек туктатылган балалар исәпкә алынмый. 

1.6. Казан шәһәре территориясендә даими яшәүче гражданнар, Россия 

Федерациясенең башка муниципаль берәмлеге территориясендә әлеге хокуктан 

файдаланмаган очракта, исемлекләргә кертелә. 



1.7. Исемлекләргә кертелгән гражданнарга район администрациясе 

тарафыннан уникаль хисап номерлары бирелә. 

1.8. Исемлекләргә кертү мәсьәләләре буенча гражданнарны кабул итү эш 

вакытында район(нар) администрациясендә уздырыла. 

II. Гражданнарны исемлекләргә кертү турында карар кабул итү өчен

гаризалар кабул итү тәртибе 

2.1. Исемлеккә кертү өчен гражданнар район(нар) администрациясенә 

мөрәҗәгать итәргә хокуклы. 

2.2. Гражданнарны исемлеккә кертү турындагы яки гражданнарны 

исемлеккә кертүдән баш тарту турындагы карар, түбәндәге документларны 

тапшырып, гражданнардан җир кишәрлеген түләүсез бирү турында гариза (алга 

таба – гариза) алган көннән соң бер ай эчендә район администрациясе 

тарафыннан кабул ителә: 

1) мөрәҗәгать итүченең паспорты;

2) ата-ана паспорты (әгәр ата-ана никахта торса йә никахта тормаса, бергә

яшәсәләр); 

3) балаларның туу турында таныклыгы, шулай ук ундүрт яшькә җиткән

балаларның паспортлары; 

4) баланы уллыкка алуны билгеләү турында суд карары (баланың туу

турындагы таныклыкта уллыкка алучылар ата-ана буларак язылган очраклардан 

тыш); 

5) опекун яисә попечитель билгеләү турында опека һәм попечительлек

органы акты (опека яисә попечительлек билгеләнгән очракта); 

6) опека яисә попечительлекне гамәлгә ашыру турында килешү (килешү

буенча опека яисә попечительлек гамәлгә ашырылган очракта); 

7) язылышу турында таныклык (ата-аналар язылышып торган очракта);

8) мөрәҗәгать итүченең социаль наем килешүе буенча бирелә торган торак

урынына мохтаҗ буларак исәптә торуын раслый торган документ; 

9) җир кишәрлеге бирү турында гариза биргән көнгә кадәрге биш ел

дәвамында мөрәҗәгать итүченең Татарстан Республикасы территориясендә 

даими яшәү фактын билгеләү турында суд карары (мөрәҗәгать итүченең 

паспортында җир кишәрлеге бирү турында гариза бирелгән көнгә кадәрге биш 

ел дәвамында Татарстан Республикасы территориясендә яшәү урыны буенча 

теркәлү турында тамга булмаган очракта); 



10) 1998 елның 27 маендагы 76-ФЗ номерлы «Хәрби хезмәткәрләр статусы

турында»гы федераль закон нигезендә хәрби хезмәткәрнең статусын раслый 

торган документ (ата-аналарның берсе яисә бердәнбер ата-ана хәрби хезмәткәр 

булса); 

11) 18 яшьтән 23 яшькә кадәрге өлкән баланы белем бирү эшчәнлеген

гамәлгә ашыручы оешмада белем бирүнең көндезге рәвеше буенча укыту 

фактын раслый торган документ. 

Әлеге пунктның 8 пунктчасында күрсәтелгән документ, әгәр мөрәҗәгать 

итүче аны үз инициативасы белән тапшырмаган булса, мөстәкыйль сорала. 

Әгәр мөрәҗәгать итүче 1998 елның 27 маендагы 76-ФЗ номерлы «Хәрби 

хезмәткәрләр статусы турында»гы федераль закон нигезендә хәрби хезмәткәр 

статусына ия булса, әлеге пунктның 9 пунктчасында күрсәтелгән документ 

тапшырылмый. 

Ата-ананың берәрсе җир кишәрлегенә гомуми өлеш милке хокукында 

өлеш алудан язма рәвештә баш тарткан яисә аны закон көченә кергән дип 

таныган очракта, җир кишәрлеге башка ата-ананың һәм балаларның гомуми 

өлеш милкенә тигез өлешләрдә бирелә (тапшырыла). 

2.3. Гражданнар үз вәкилләре аша гариза бирә ала. Гариза биргәндә вәкил 

әлеге Тәртип нигезендә кирәкле документлар пакетын һәм мөрәҗәгать итүченең 

мәнфәгатьләре вәкиллегенә нотариаль таныкланган ышанычнамәне, шулай ук 

вәкилнең шәхесен раслаучы документны күрсәтергә тиеш. Документларның 

күчермәләре аларның төп нөсхәләрен күрсәткән очракта кабул ителә. 

2.4. Район администрациясе: 

- мөрәҗәгать итүченең һәм тәкъдим ителгән документларда күрсәтелгән

башка затларның күрсәткечләрен аларның гаризадагы күрсәткечләргә туры 

килүен тикшерә; 

- мөрәҗәгать итүче тарафыннан тапшырылган документларны

сканлаштыруны гамәлгә ашыра; 

- мөрәҗәгать итүче һәм гаризада күрсәтелгән башка затлар

күрсәткечләренең тәкъдим ителгән документларга туры килүе турында тамга 

ясый; 

- « Электрон Татарстан» дәүләти һәм муниципаль хезмәтләр порталында,

аны кабул итү датасын һәм вакытын күрсәтеп, гаризаны терки, анда мөрәҗәгать 

итүченең телефон номерын һәм адресын кертә һәм расланган форма буенча 

документлар алу турында раслама бирә (2 номерлы кушымта). 

Гариза, гомуми файдаланудагы мәгълүмат-телекоммуникация 

челтәрләрен турыдан-туры вәкаләтле җирле үзидарә органына яисә 

https://internet.garant.ru/#/document/178792/entry/0
https://internet.garant.ru/#/document/8108854/entry/3210108
https://internet.garant.ru/#/document/178792/entry/0


күпфункцияле үзәк аша файдаланып, язма рәвештә яки электрон документ 

рәвешендә бирелергә мөмкин. 

2.5. Мөрәҗәгать итүче әлеге Тәртипнең II бүлегенең 2.2 пунктында 

каралган документларны тапшырмаган очракта яисә мөрәҗәгать итүче 

тарафыннан тапшырылган документлар мөрәҗәгать итүченең шәхси торак 

төзелешен гамәлгә ашыру, шәхси ярдәмче хуҗалык (йорт янындагы җир 

кишәрлеге) алып бару, үз ихтыяҗлары өчен бакчачылык яки яшелчәчелек алып 

бару өчен җир кишәрлеген бушлай алу хокукын расламасалар, район 

администрациясе исемлеккә кертүдән баш тарту турында карар кабул итә.  

2.6. Гражданнарны исемлеккә кертү яисә исемлеккә кертүдән баш тарту 

турындагы район администрациясе карары, расланган рәвешләр (3 номерлы һәм 

4 номерлы кушымталар) буенча баш тарту сәбәпләрен күрсәтеп, тиешле карарны 

кабул иткәннән соң өч эш көне эчендә мөрәҗәгать итүчегә хат белән җибәрелә. 

2.7. Чират һәм уникаль хисап номерлары күрсәтелгән исемлекләр 

«Электрон Татарстан» дәүләт һәм муниципаль хезмәтләр порталында 

урнаштырыла. 

Исемлекне төзү һәм аны алып бару район хакимияте тарафыннан гаризада 

күрсәтелгән җир кишәрлеген куллану максаты белән аерым-аерым башкарыла: 

- шәхси торак төзелешен башкару өчен,

- шәхси ярдәмче хуҗалык алып бару өчен (йорт янындагы җир кишәрлеге);

- бакчачылык өчен;

- яшелчәчелек өчен.

2.8. Җирле үзидарә органы җир кишәрлекләре бирү белән кызыксынган 

гражданнарны исемлекләрдән төшереп калдыру һәм аларга түбәндәге 

очракларда җир кишәрлеге бирүдән баш тарту турында карар кабул итә: 

- гражданнарга җир кишәрлеген милеккә бушлай бирү;

- Россия Федерациясе гражданлыгын туктату;

- Татарстан Республикасыннан читкә даими яшәү урынына чыгу;

- ата-ана хокукларыннан мәхрүм итү, уллыкка алуны гамәлдән чыгару,

опеканы яисә попечительлекне туктату; 

- ата-ананың (атаның яки ананың) законсыз гамәлләре (гамәл кылмавы)

нәтиҗәсендә баланың (балаларның) вафат булуы; 

- социаль наем килешүләре буенча бирелә торган торак урыннарга

мохтаҗлар буларак исәптән төшерү; 

- гражданнар аларны исемлектән төшереп калдыру турында гариза

биргәндә; 

https://internet.garant.ru/#/document/34582280/entry/1004
https://internet.garant.ru/#/document/34582280/entry/1004
http://uslugi.tatarstan.ru/


- гражданнарның җир кишәрлеген сайлау процедурасында өч тапкыр җир

кишәрлеген сайлаудан баш тартуы, яисә җир кишәрлеген сайлау процедурасына 

гражданнарның өч тапкыр килмәве, яки җир кишәрлеген сайлау процедурасында 

гражданнарның җир кишәрлеген сайлау һәм аларның җир кишәрлеген сайлау 

процедурасына килмәү очракларының саны өч тапкырга тигез булганда; 

- гражданнар шулар нигезендә исемлеккә кертелгән документларда

күрсәтелгән белешмәләргә туры килми торган очракларны ачыклау. 

Күрсәтелгән нигезләр буенча исемлектән төшереп калдыру гражданнарны 

җирле үзидарә органына кабат мөрәҗәгать итү хокукыннан мәхрүм итми. 

2.9. Бер исемлектән икенчесенә күчкәндә чират сакланмый һәм исәпкә кую 

яңадан башкарыла. 

2.10. Куелыш бер чираттан артык рөхсәт ителми. 

III. Шәхси торак йорт урнашкан җир кишәрлеген түләүсез бирү турында

карар кабул итү өчен гаризалар кабул итү тәртибе 

3.1. Үз милкендәге шәхси торак йорт урнашкан җир кишәрлеген үзләренә 

милеккә бирү белән кызыксынган, әлеге Тәртипнең I бүлегенең 1.3 пунктында 

күрсәтелгән гражданнар, район(нар) администрациясенә расланган форма 

буенча үзләренә шушы җир кишәрлеген бирү турында гариза белән мөрәҗәгать 

итәләр (5 номерлы кушымта) һәм әлеге Тәртипнең II бүлегенең 2.2 пунктында 

күрсәтелгән документларга өстәмә буларак түбәндәгеләрне тапшыралар:  

1) җир кишәрлегендә урнашкан торак йортка Күчемсез милекнең бердәм

дәүләт реестрыннан өземтә; 

2) бирелә торган җир кишәрлегенә Күчемсез милекнең бердәм дәүләт

реестрыннан өземтә; 

3) торак йортка хокук билгеләүче документ (әгәр әлеге торак йортка милек

хокукы Күчемсез милекнең бердәм дәүләт реестрында теркәлмәгән булса); 

4) җир кишәрлегенә хокук билгеләүче документ (әгәр әлеге җир

кишәрлегенә хокук Күчемсез милекнең бердәм дәүләт реестрында теркәлмәгән 

булса). 

Әлеге пунктның «1)» һәм «2)» пунктчаларында күрсәтелгән документлар, 

әгәр гражданнар аларны үз инициативалары белән тәкъдим итмәсә, җирле 

үзидарә органнары тарафыннан мөстәкыйль соратып алына. 

3.2. Милектәге шәхси торак йорт урнашкан җир кишәрлеген алар милкенә 

тапшыру белән кызыксынган гражданнарның милкенә түләүсез тапшыру гариза 



биргән көннән алып алты айдан да соңга калмыйча гамәлгә ашырыла һәм Казан 

шәһәре Башкарма комитеты карары белән рәсмиләштерелә. 

____________________ 



Өч һәм аннан күбрәк баласы булган 

гражданнардан җир кишәрлекләрен 

түләүсез бирү турында гаризалар 

кабул итү тәртибенә  

1 номерлы кушымта 

(Форма) 

Җитәкчегә 

_______________________________________ 

(җирле үзидарәнең вәкаләтле 

_______________________________________ 

 органы исеме) 

кемнән: 

______________________________________ 

_______________________________________, 

паспорт ________________________________ 

_______________________________________ 

_______________________________________, 

адресы буенча теркәлгән: Казан шәһәре, 

_________________________________урамы,  

________йорт, _______корпус, _______фатир, 

почта индексы: ______________________, 

элемтә өчен телефон:_____________________, 

электрон почта__________________________ 

Җир кишәрлекләрен милеккә түләүсез алу хокукына ия затлар буларак 

исәпкә кую турында гариза 

Сездән мине Татарстан Республикасы Җир кодексының 32.1 статьясы нигезендә җир 

кишәрлекләрен түләүсез алу хокукына ия гражданнар исемлегенә кертүегезне һәм җир 

кишәрлеген өлешле милеккә түләүсез бирүегезне сорыйм 

________________________________________________ 

(җир кишәрлегенең максатчан билгеләнешен күрсәтергә: шәхси торак төзелеше, 

_______________________________________________________________________________. 

шәхси ярдәмче хуҗалык, үз ихтыяҗлары өчен бакчачылык яисә яшелчәчелек алып бару) 

Әлеге гариза белән ризалыгымны бирәм __________________________________ 

 _______________________________________________________________________________ 

(җирле үзидарәнең вәкаләтле органы исеме) 

адресы буенча урнашкан (оператор): ______________________________________, 

һәм түбәндәге адрес буенча урнашкан Татарстан Республикасы Җир һәм милек мөнәсәбәтләре 

министрлыгына (оператор), түбәндәге адрес буенча: 420043, Татарстан Республикасы, Казан 

шәһәре, Вишневский урамы, 26 йорт, автоматлаштырылган, шулай ук гаризада күрсәтелгән 

шәхси белешмәләрне эшкәртүне автоматлаштырмыйча, ә атап әйткәндә, 2006 елның 27 



июлендәге 152-ФЗ номерлы «Шәхси мәгълүматлар турында»гы федераль законның 

3 статьясындагы 1 өлешенең 3 пунктында каралган гамәлләрне башкаруга. 

Тапшырылган мәгълүматларның дөреслеге өчен җаваплылык турында кисәтелдем 

Гаризаны язма рәвештә кире алган көнгә кадәр әлеге ризалык гамәлдә була. 

Гаризага түбәндәге сканерланган документлар беркетелә: 

1) мөрәҗәгать итүченең паспорты;

2) ата-ана паспорты (әгәр ата-ана никахта торса яисә никахта тормаса, бергә яшәсәләр);

3) балаларның туу турында таныклыгы, шулай ук ундүрт яшькә җиткән балаларның

паспортлары; 

4) баланы уллыкка алуны билгеләү турында суд карары (баланың туу турындагы

таныклыкта уллыкка алучылар ата-ана буларак язылган очраклардан тыш); 

5) опекун яисә попечитель билгеләү турында опека һәм попечительлек органы акты

(опека яисә попечительлек билгеләнгән очракта); 

6) опека яисә попечительлекне гамәлгә ашыру турында килешү (килешү буенча опека

яисә попечительлек гамәлгә ашырылган очракта); 

7) язылышу турында таныклык (ата-аналар язылышып торган очракта);

8) мөрәҗәгать итүченең социаль наем килешүе буенча бирелә торган торак урынына

мохтаҗ буларак исәптә торуын раслый торган документ; 

9) җир кишәрлеге бирү турында гариза биргән көнгә кадәрге биш ел дәвамында

мөрәҗәгать итүченең Татарстан Республикасы территориясендә даими яшәү фактын билгеләү 

турында суд карары (мөрәҗәгать итүченең паспортында җир кишәрлеге бирү турында гариза 

бирелгән көнгә кадәрге биш ел дәвамында Татарстан Республикасы территориясендә яшәү 

урыны буенча теркәлү турында тамга булмаган очракта); 

10) 1998 елның 27 маендагы 76-ФЗ номерлы «Хәрби хезмәткәрләр статусы турында»гы

федераль закон нигезендә хәрби хезмәткәрнең статусын раслый торган документ (ата-

аналарның берсе яисә бердәнбер ата-ана хәрби хезмәткәр булса); 

11) 18 яшьтән 23 яшькә кадәрге өлкән баланы белем бирү эшчәнлеген гамәлгә ашыручы

оешмада белем бирүнең көндезге рәвеше буенча укыту фактын раслый торган документ. 

Әлеге пунктның 8 пунктчасында күрсәтелгән документ, әгәр мөрәҗәгать итүче аны үз 

инициативасы белән тапшырмаган булса, җирле үзидарәнең вәкаләтле органы тарафыннан 

мөстәкыйль соратып алына. 

Әгәр мөрәҗәгать итүче 1998 елның 27 маендагы 76-ФЗ номерлы «Хәрби хезмәткәрләр 

статусы турында»гы федераль закон нигезендә хәрби хезмәткәр статусына ия булса, әлеге 

пунктның 9 пунктчасында күрсәтелгән документ тапшырылмый. 

Күпбалалы гаилә әгъзаларының составы һәм имзалары: 

№ 

т/б 

Күпбалалы 

гаилә 

әгъзасы 

Ф.И.О. 

(тулысынча) 

Туган 

көне 

(көне, ае, 

елы) 

Туганлык 

мөнәсәбәт

ләре 

Паспорт, туу 

турында 

таныклык 

(серия, номер, 

кем 

тарафыннан 

һәм кайчан 

Даими яшәү 

урыны буенча 

теркәү датасы 

 14 яшьтән 

өлкәнрәк 

булган гаилә 

әгъзалары-

ның 

имзалары 



бирелгән, 

бүлекчә коды) 

Җавапны миңа түбәндәге адрес буенча җибәрүегезне сорыйм: 

____________________________________________________  

   (индекс, шәһәр, урам (проспект, 

 ______________________________________________________________________________. 

тыкрык), йорт, корпус, фатир, бүлмә) 

Искәрмәләр. 

1. 14 яшькә кадәрге балигъ булмаган балалар өчен ата-аналарның берсе, опекун,

попечитель имза сала. 

2. 14 яшьтән 18 яшькә кадәрге балигъ булмаган балалар  ата-ананың, опекунның,

попечительнең ризалыгы белән имзалана. 

Ата-аналарның, опекунның, попечительнең ризалыгы имза белән раслана. 

(дата) (имза) (мөрәҗәгать итүче Ф.И.А) 

Гариза ________елның «____» __________ «_____» сәгать «_____» минутта кабул 

ителде һәм гаризаларны кабул итүне исәпкә алу кенәгәсендә ________ номеры белән теркәлде. 

(дата) (имза)    (документлар кабул иткән белгечнең Ф.И.А) 



Өч һәм аннан да күбрәк баласы 

булган гражданнардан  

җир кишәрлекләрен түләүсез бирү 

турында гаризалар кабул итү 

тәртибенең  

2 номерлы кушымтасы 

(Форма) 

Гариза бирүче кулына (вәкилгә) 

_______________________________________ 

(мөрәҗәгать итүче Ф.И.А) 

_____________________________________ 

(адресы прописка буенча яки почта адресы) 

Раслама 

Казан шәһәре Башкарма комитетының__________________________ район(нар)ы 

администрациясенә ____________ елның «________»__________________________түбәндәге 

документларның кушып бирелгән күчермәләре белән карап тикшерү өчен күпбалалы гаиләгә 

җир кишәрлеген бушлай бирү турында гариза керде: 

№ 

т/б 

Документ исеме Битләр 

саны 

Экзем-

пляр 

саны 

1 Гариза бирүче паспорты 

2 Мөрәҗәгать итүченең иренең (хатынының) паспорты 

3 Балаларның туу турында таныклыгы 

4 Ундүрт яшькә җиткән балаларның паспорты 

5 Баланы уллыкка алуны билгеләү турында суд карары 

6 Опека һәм попечитель билгеләү турында опека һәм попечительлек 

органы акты (опека яисә попечительлек билгеләнгән очракта); 

7 Опека яисә попечительлекне гамәлгә ашыру турында шартнамә 

(килешү буенча опека яисә попечительлек гамәлгә ашырылган 

очракта); 

8 Никахлашу турында таныклык 

9 Никахны өзү турында таныклык 

10 Мөрәҗәгать итүченең социаль наем килешүе буенча бирелә торган 

торак урынына мохтаҗ буларак исәптә торуын раслый торган 

документ; 

11 Җир кишәрлеге бирү турында гариза бирелгән көнгә кадәрге биш ел 

дәвамында мөрәҗәгать итүченең Татарстан Республикасы 

территориясендә даими яшәү фактын билгеләү турындагы суд карары 

12 1998 елның 27 маендагы 76-ФЗ номерлы «Хәрби хезмәткәрләр статусы 

турында»гы федераль закон нигезендә хәрби хезмәткәрнең статусын 

раслый торган документ (ата-аналарның берсе яисә бердәнбер ата-ана 

хәрби хезмәткәр булса); 

13 18 яшьтән 23 яшькә кадәрге өлкән баланы белем бирү эшчәнлеген 

гамәлгә ашыручы оешмада белем бирүнең көндезге рәвеше буенча 



укыту фактын раслый торган документ. 

14 Мөрәҗәгать итүче тарафыннан үз инициативасы белән тапшырылган 

башка документларның оригиналлары/күчермәләре (документның 

реквизитлары [документның исеме, номеры, датасы һ.б.] языла) 

Документларны кабул итте ________________________________________________ 

  (гаризаларны кабул итү өчен җаваплы хезмәткәрнең имзасы) (имзаны расшифровкалау) 



Өч һәм аннан да күбрәк баласы 

булган гражданнардан  

җир кишәрлекләрен түләүсез бирү 

турында гаризалар кабул итү 

тәртибенең  

3 номерлы кушымтасы 

(Форма) 

Хәбәрнамә белән заказлы 

__________________________________ 

(мөрәҗәгать итүче Ф.И.А) 

_________________________________ 

 (адресы прописка буенча яки почта адресы) 

Карар 

____________________________ исемлекләргә кертү турында 

(мөрәҗәгать итүче Ф.И.А) 

Казан шәһәре Башкарма комитетының __________________________район(нар)ы 

администрациясе, кушымта итеп бирелгән документлар белән Сезнең гаризаны карап, Сезгә 

уникаль исәп номерын № ______________________ бирү һәм түбәндәге максатлар өчен җир 

кишәрлеген түләүсез бирү исемлегенә кертү турында хәбәр итә: 

 ________________________________________________________________________________ 

(шәхси торак төзелеше, шәхси ярдәмче хуҗалык (йорт янындагы җир кишәрлеге), үз ихтыяҗлары өчен 

бакчачылык яисә яшелчәчелек алып бару) 

Район(нар) администрациясе  башлыгы 

   (имза)  (имзаның аңлатмасы) 



Өч һәм аннан да күбрәк баласы 

булган гражданнардан  

җир кишәрлекләрен түләүсез бирү 

турында гаризалар кабул итү 

тәртибенең  

4 номерлы кушымтасы 

(Форма) 

Хәбәрнамә белән заказлы 

______________________________________ 

(мөрәҗәгать итүче Ф.И.А) 

_____________________________________ 

(адресы прописка буенча яки почта адресы) 

Карар 

_______________________________ исемлекләргә кертүдән баш тарту турында 

 (мөрәҗәгать итүче Ф.И.А) 

Казан шәһәре Башкарма комитетының ____________________ район(нар)ы 

администрациясе, кушымта итеп бирелгән документлар белән Сезнең гаризаны карап, Сезгә 

уникаль хисап номерын бирүдән баш тарту һәм түбәндәге документны (яисә) тапшырмау 

сәбәпле җир кишәрлеген бушлай бирү өчен исәпкә куелмау турында хәбәр итә (яки тәкъдим 

ителгән документлар расланмаганга): 

________________________________________________________________________________ 

________________________________________________________________________________ 

________________________________________________________________________________ 

Татарстан Республикасы Җир кодексының 32.1 статьясындагы 12 пункты нигезендә. 

Район(нар) администрациясе  башлыгы 

 (имза)  (имзаның аңлатмасы) 



Өч һәм аннан да күбрәк баласы 

булган гражданнардан  

җир кишәрлекләрен түләүсез бирү 

турында гаризалар кабул итү 

тәртибенең 5 номерлы кушымтасы 

(Форма) 

Җитәкчегә 

____________________________________ 

(җирле үзидарәнең вәкаләтле 

___________________________________ 

органы исеме) 

____________________________________ 

(җитәкченең фамилиясе, исеме, атасының исеме) 

Милек хокукында булган торак йорт урнашкан җир кишәрлеген 

гражданнарга милеккә тапшыру турында гариза 

Татарстан Республикасы Җир кодексының 32.1 статьясы нигезендә җир кишәрлеген 

гомуми өлешле милеккә бирүегезне сорыйм 

 _______________________________________________________________________________ 

(урын күрсәтелә) 

 кадастр номеры ___________________ гомуми мәйданы _____________ кв. м, 

 __________________________________________________ хокуктагы 

(булган хокукның исеме) 

 ______________________________________________________________________ 

(элеккеге арендатор, җирдән файдаланучы Ф.И.А.) 

 милек хокукындагы торак йорт астында 

 _______________________________________________________________________________. 

(торак йорт милекчесе Ф.И.А) 

Элек җир кишәрлеге Татарстан Республикасы Җир кодексының 32.1 статьясы 

нигезендә күпбалалы гаиләнең балигъ булган әгъзаларына милек итеп бирелмәгән. 

Әлеге гариза белән ризалыгымны бирәм __________________________________ 

 _______________________________________________________________________________ 

(җирле үзидарәнең вәкаләтле органы исеме) 

 адресы буенча урнашкан (оператор): ______________________________________, 

 һәм түбәндәге адрес буенча урнашкан Татарстан Республикасы Җир һәм милек 

мөнәсәбәтләре министрлыгына (оператор), түбәндәге адрес буенча: 420043, Татарстан 

Республикасы, Казан шәһәре, Вишневский урамы, 26 йорт, автоматлаштырылган, шулай ук 

гаризада күрсәтелгән шәхси белешмәләрне эшкәртүне автоматлаштырмыйча, ә атап әйткәндә, 

2006 елның 27 июлендәге 152-ФЗ номерлы «Шәхси мәгълүматлар турында»гы федераль 

законның 3 статьясындагы 1 өлешенең 3 пунктында каралган гамәлләрне башкаруга. 

Тапшырылган мәгълүматларның дөреслеге өчен җаваплылык турында кисәтелдем. 

Гаризаны язма рәвештә кире алган көнгә кадәр әлеге ризалык гамәлдә була. 



Күпбалалы гаилә әгъзаларының составы һәм имзалары: 

№ 

т/б 

Күпбалалы 

гаилә 

әгъзасы 

Ф.И.О. 

(тулысынча) 

Туган 

вакы-

ты 

(сан, 

ай, ел) 

Туганлык 

мөнәсәбәт-

ләре 

Паспорт, туу 

турында 

таныклык 

(серия, номер, 

кем 

тарафыннан 

һәм кайчан 

бирелгән, 

бүлекчә коды) 

Даими яшәү 

урыны 

буенча 

теркәү 

датасы 

14 яшьтән 

өлкәнрәк 

булган 

гаилә 

әгъзалары

ның 

имзалары 

Җавапны миңа түбәндәге адрес буенча җибәрүегезне сорыйм: 

____________________________________________________  

(индекс, шәһәр, урам (проспект, 

 _______________________________________________________________________________. 

тыкрык, йорт, корпус, фатир, бүлмә) 

Искәрмәләр. 

1. 14 яшькә кадәрге балигъ булмаган балалар өчен ата-аналарның берсе, опекун,

попечитель имза сала. 

2. 14 яшьтән 18 яшькә кадәрге балигъ булмаган балалар  ата-ананың, опекунның,

попечительнең ризалыгы белән имзалана. 

Ата-аналарның, опекунның, попечительнең ризалыгы имза белән раслана. 

(дата) (имза) (мөрәҗәгать итүче Ф.И.А) 

Гариза ________елның «____» __________ «_____» сәгать «_____» минутта кабул 

ителде һәм гаризаларны кабул итүне исәпкә алу кенәгәсендә ________ номеры белән теркәлде. 

(дата) (имза)    (документлар кабул иткән белгечнең Ф.И.А) 




